MIZPIRUALDE ZAHARREN EGOITZAREN FUNDAZIO PUBLIKORAKO ZENBAIT LAGUNTZA ZERBITZU PROZEDURAREN BIDEZ KONTRATATZEKO BALDINTZEN PLEGUA.

1.- Artikulua.- LIZITAZIOAREN HELBURUA
Mizpirualde Zaharren Egoitzako Fundazio Publikoan 2014ko urtarrilaren 1etik aurrera ondoren aipatzen diren laguntza zerbitzuak eskaintzea da lehiaketa honen helburua: zerbitzu sozio-sanitarioa eta laguntza zerbitzua.  
Eskaini beharreko zerbitzuen ezaugarriak eta bete beharreko baldintzak Plegu honetan eta honekin batera doan Baldintza Teknikoen Pleguan zehazten dira.

2.-Artikulua.-LIZITAZIO OINARRIA

Lizitatzaileek proposamenean zehaztu beharko dute prezioa, eta prezioaren barne Balio Erantsiaren gaineko Zerga (BEZ) egongo da.
Kontratazioaren lehen urteko prezioak ezin dira izan ondoren zehazten direnak baino handiagoak:
	(A) ZERBITZU SOZIO-SANITARIOA
	
	

	Honela osatuta:
	
	
	

	ERIZAINTZAKO LAGUNTZAKO TEKNIKARIA
	

	Ord.asteg.egunez……………………………………..
	22,60
	euro/orduko

	Ord.jaieg.egunez………………………………………
	26,50
	euro/orduko

	Ord.asteg.gauez………………………………………
	26,75
	euro/orduko

	Ord.jaieg,gauez………………………………………..
	30,50
	euro/orduko

	Arduraduna ord.asteg.gauez…………………….
	29,30
	euro/orduko

	Arduraduna ord.jaiegasteg.gauez………….
	33,00
	euro/orduko

	ERIZAINTZAKO LAGUNTZAKO TEKNIKARIA-ZENTRUKO ARDURADUNA

	Ord.asteg.egunez……………………………………..
	34,90
	euro/orduko

	Ord.jaieg.egunez………………………………………
	38,50
	euro/orduko

	(B) LAGUNTZA ZERBITZUA
	
	
	

	Honela osatuta:
	
	
	

	GARBITZAILE ZERBITZUA
	
	
	

	Ord.asteg.egunez……………………………………..
	19,75
	euro/orduko

	Ord.jaieg.egunez………………………………………
	23,00
	euro/orduko

	Ord.asteg.gauez………………………………………
	23,10
	euro/orduko

	Ord.jaieg,gauez………………………………………..
	26,00
	euro/orduko

	SUKALDARIEN ZERBITZUA
	
	
	

	Ord.asteg.egunez……………………………………..
	27,25
	euro/orduko

	Ord.jaieg.egunez………………………………………
	31,50
	euro/orduko

	Ord.asteg.gauez………………………………………
	31,80
	euro/orduko

	Ord.jaieg,gauez………………………………………..
	35,59
	euro/orduko

	SUKALDARI LAGUNTZAILEEN ZERBITZUA
	
	

	Ord.asteg.egunez……………………………………..
	19,70
	euro/orduko

	Ord.jaieg.egunez………………………………………
	23,50
	euro/orduko

	HARRERAGILEAREN ZERBITZUA
	
	

	Ord.asteg.egunez……………………………………..
	21,75
	euro/orduko

	Ord.jaieg.egunez………………………………………
	25,75
	euro/orduko

	Ord.asteg.gauez………………………………………
	26,00
	euro/orduko

	Ord.jaieg,gauez………………………………………..
	28,75
	euro/orduko


3.-Artikulua.- KONTRATUAREN IRAUPENA

Kontratua urtebeterakoa izango da, kontratua sinatzen den unetik hasita, bien adostasunez luzatu ahal izango delarik, bietako batek gutxienez lau hilabeteko aurrerapenaz kontratua eteteko asmoa jakinarazten ez badu. Dena den, luzapenak barne hartuta ere, kontratuaren iraupena ezin da sei urte baino gehiagorako izan.

4.-Artikulua.- ORDAINTZEKO MODUA

Hilabetea pasa ondoren egingo da ordainketa, aurrez faktura aurkeztuta eta zentroaren zuzendaritzak onespena eman ondoren.

5.-Artikulua.- AURREKONTUKO DIRU-IZENDAPENAK

Mizpirualde Egoitzak urteko ohizko aurrekontuaren barne jasoko ditu kontratu honen xede diren zerbitzuak ordaintzeko behar diren diru-izendapenak.
6.-Artikulua.- PREZIOAK BERRIKUSTEA

Kontratu honetako prezioak ez dira berrikusiko. Dena den, kontratuaren prezioa aurreko urteko KPIaren (Kontsumoko Prezioen Indize Ofizialaren) aldaketaren arabera moldatuko da urteroko urtarrilaren batean.

7.-Artikulua.- KONTRATUA ZABALTZEA, MURRIZTEA ETA ALDATZEA

Mizpirualde Egoitzak kontratatutako zerbitzu batzuk zabaltzea edo murriztea eska diezaioke adjukazio-hartzaileari, eta horrek ez du banakako prezioen aldaketarik ekarriko. Halaber, zerbitzuak ondo funtzionatzeko behar diren aldaketak ere sartu ahal izango ditu.

8.-Artikulua.- LIZITATZAILEAK

Jarduteko gaitasuna eta nahikoa kaudimen ekonomikoa, finantzarioa eta tekniko edo profesionala egiaztatzen duten pertsona fisiko edo juridiko espainiarrak edo atzerritarrak izan litezke lizitatzaile.

Sozietate talde bateko nagusi diren pertsona juridikoen kasuan, taldea osatzen duten sozietateak kontuan hartu ahal izango dira kaudimen ekonomikoa, finantzarioa eta tekniko edo profesionala egiaztatzeko, edo, hala badagokio, nagusi den pertsona juridikoa, baldin eta pertsona horrek egiaztatzen badu bere esku dauzkala kontratua gauzatzeko beharrezkoak diren sozietate horien bitartekoak, SPKLko 52. artikuluak ezarritakoari jarraiki.

Halaber, berariaz osatutako aldi baterako enpresa-elkarteek euren proposamenak aurkeztu ahal izango dituzte, SPKLko 48. artikuluarekin bat. Kasu horretan, elkartea osatzen duen enpresaburu bakoitzak jarduteko gaitasuna eta nahikoa kaudimen ekonomikoa, finantzarioa eta tekniko edo profesionala egiaztatu beharko ditu. Horretarako, ondorengo klausuletan aipatzen den dokumentazioa aurkeztu beharko dute. Era berean, agiri pribatu batean honakoak adierazi beharko dituzte: elkartea osatzen duten enpresaburuen izenak eta egoerak; bakoitzak duen partaidetza; kontratua indarrean dagoen bitartean Administrazioaren aurrean guztien ordezkaritza osoa zein pertsonak edo entitatek izango duen; eta aldi baterako enpresa-elkartea eratzeko konpromisoa hartu dutela, Herri Administrazioen Kontratu Legearen Araudi Orokorreko (HAKLAO) 24. artikulua betez. Agiri hori elkartea osatzen duten enpresetako ordezkariek sinatu beharko dute.

Lizitatzaileak bere proposamena aurkezteak esan nahi du plegu honetako klausulak erabat eta baldintzarik gabe onartzen dituela eta Administrazioarekin kontratatzeko beharrezko eskakizun guztien jabe dela egiaztatzeko ardurapeko adierazpena egiten duela.
Baita ere, ISO9001-2008 kalitatearen ziurtagiaria edukitzea beharrezkoa izango da. 

9.-Artikulua.-  BEHIN-BEHINEKO BERMEA
Lizitazio honetan parte hartu ahal izateko 300 euro behin-behineko bermea edo fidantza ezarri beharko dute lizitatzaileek.
10.-Artikulua.- PROPOSAMENAK AURKEZTEA

Lizitazioan parte hartzeko proposamenak Mizpirualde Egoitzako bulegoetan aurkeztu behar dira, goizeko 9:00etatik 13:00etara bitartean astelehenetik ostiralera, deialdi honen  iragarkia Gipuzkoako Aldizkari Ofizialean argitaratu eta hurrengo egunetik kontatzen hasita, zortzi egun naturaleko epean.


Epea larunbatean, igandean edo jaiegunean amaitzen bada, epe hori hurrengo eguneko 13:00ak arte luzatuko da. 

Beranduago aurkeztutako proposamenak ez dira onartuko, Postan epea amaitu aurretik aurkeztu zirela jasota geratu arren, postaz bidali den egun berean eskaera bidali den dataren justifikazioa telex edo telegrama bidez Kontratazio Mahaiari bidaltzen zaionean izan ezik. 

Lizitatzaileek bi kartazal itxi aurkeztu beharko dituzte (A eta B) eta horietako bakoitzean ondorengo testua idatzi beharko da: “ZENBAIT LAGUNTZA ZERBITZU PROZEDURA BIDEZ KONTRATATZEKO DEIALDIAN PARTE HARTZEKO PROPOSAMENA”. 
Kartazal bakoitzean enpresaren izena, proposamena sinatzen duenaren izen-deiturak eta kargua azalduko dira eta kartazal biak ere sinatu egin beharko dira.

 “A” kartazalak “KONTRATATZEKO GAITASUNA” izenburua izango du eta horretan ondorengo dokumentu hauek sartuko dira:

1. Enpresaburua bakarka aurkeztuz gero, nortasun-agiria eta, hala badagokio, ahalorde-eskritura ondo legeztatuaren fotokopia.

2. Lizitatzailea pertsona juridikoa izanez gero, bere jarduteko gaitasuna egiaztatzeko Merkataritza Erregistroan inskribatutako eraketa edo aldaketaren eskrituraren fotokopia aurkeztuko du, aplikagarri zaion merkataritza-legediak betekizun hori eskatuz gero. Eskatu ezean, eraketaren, estatutuen edo fundazio-egintzaren eskritura edo agiria aurkeztuko du, jarduteko gaitasuna duela frogatzeko. Agiri hori Erregistro Ofizial egokian inskribaturik egongo da, hala behar denean, eta bertan agertuko dira lizitatzailearen jarduera zuzentzen duten arauak. 

3. Inoren ordezkaritzan aurkeztuz gero, aurkezleak ahalordearen egiaztagiria eta lizitazioan enpresaren izenean jarduteko aski dela erakusten duen ardurapeko adierazpena erantsiko ditu, salbu eta Euskadiko Autonomia Erkidegoko Kontratisten Erregistro Ofizialean inskribatuta egotearen egiaztagiria aurkezten badu (jatorrizkoa eta fotokopia). Egiaztagiri horretan, aipatutako ordezkaritza eta haren baliozkotasunari eta indarraldiari buruzko zinpeko adierazpena azalduko dira. 

4. Europar Batasuneko kide diren edo Europako Esparru Ekonomikoari buruzko akordioa sinatu duten eta Espainiakoak ez diren enpresen kasuan, jarduteko ahalmena egiaztatzeko, erregistroen inskripzioak edo, kontratu-motaren arabera,  HAKLAOko (Herri Administrazioetako Kontratuen Legearen Araudi Orokorreko) I. eranskinean adierazitako agiriak aurkeztuko dira.

5. Europako Elkartekoak ez diren estatuetako pertsona fisiko edo juridikoek frogatu beharko dute, orobat, beren jatorrizko estatuek bertako administrazioarekin eta SPKLko (Sektore Publikoko Kontratuen Legeko) 3. artikuluan zerrendatutako sektore publikoko erakunde edo organismoekin kontratatzeko Espainiako enpresen parte-hartzea onartzen dutela. Horretarako Espainiako ordezkaritza diplomatikoaren txostena aurkeztu beharko da, dokumentazioari erantsita. 

Atzerriko enpresen kasuan, Espainiako edozein mailatako epaitegi eta auzitegien jurisdikzioaren menpe izateko deklarazioa aurkeztu beharko dute, kontratuaren ondorioz zuzenean edo zeharka sor daitezkeen gorabehera guztietarako, eta hala dagokionean, lizitatzailearen atzerriko jurisdikzio-eskumenari ere uko eginez.

6. SPKLko 49. artikuluak jasotako kontratatzeko debeku-arrazoietan ez dagoela adierazten duen zinpeko aitorpena. Horrekin batera, indarrean den legediak inposaturiko zerga-betebeharretan eta Gizarte Segurantzakoetan egunean dagoela egiaztatzea. Azken betekizun hori egiaztatzeko SPKLko 62. artikuluak aurreikusitako edozein baliabide erabil daiteke.

7. Behin-behineko bermea ezarri dela egiaztatzen duen agiria.

8. Aldi-baterako Enpresaburu Elkartea: Lizitazioan enpresa bat baino gehiago aldi baterako enpresa-elkartea sortuta aurkezten badira, proposamenarekin batera elkartea osatzen duten enpresaburuek sinatutako “ABEE osatzeko konpromisoa” izeneko idazkia aurkeztu beharko dute. ABEE osatzeko konpromisoaren idazkian honako hauek azalduko dira: sinatu duten enpresaburuen izenak eta zirkunstantziak, haietako bakoitzaren parte-hartzea elkartean, kontratuak iraungi bitartean eragindako eskubideak erabiltzeko eta betebeharrak betetzeko ahalordeak dituen ordezkari edo ahalordedun bakarra izendatzea eta, kontratuaren adjudikazio-hartzailea izanez gero, aldi baterako elkarte formala eratzeko konpromisoa.

 Aldi baterako enpresaburu-elkarteen kaudimena zehazteko xedez, elkartea osatzen duen enpresaburu bakoitzak 8. baldintzan adierazitako sailkapen-eskakizuna egiaztatu beharko du.

9.-Lizitatzailearen solbentzia ekonomiko, finantziero eta tekniko nahiz profesionalaren egiaztagiriak, Administrazio Publikoen Kontratuen Legeko textu bateratuan 16 eta 19 artikuluetan xedatutako edozein modu erabiliz. Halaber, hala badagokio, kontratua burutzeko behar adina baliabide pertsonal eta materialeko antolakuntza duela egiaztatzea, Administrazioen Kontratuen Legeko textu bateratuaren 197.1 artikuluari jarraituz.

10.-ISO 9001-2008 arauan oinarritutako gestio sistemaren kreditazioa. 

“B” kartazalaren izenburua “PROPOSAMEN EKONOMIKOA ETA ADJUDIKAZIORAKO IRIZPIDEAK” izango da eta ondorengo agiriok izango ditu barruan:



a.-Proposamen ekonomikoa, oinarrien bukaeran agertzen den ereduaren                       araberakoa.



b.-Adjudikaziorako irizpideak betetzen dituela egiaztatzen duten agiriak, plegu                honetako 11. baldintzan jasota daudenak.

  11.-Artikulua.- AGIRIAK KALIFIKATU ETA PROPOSAMENAK IREKITZEA

    Proposamenak irekitzeko ekitaldia, horiek aurkezteko epea amaitu eta hurrengo lanegunean     egingo da, ekitaldi publikoan, eguerdiko 12:00etan, Mizpirualde Egoitzan, Juntako                      presidente edo berak delegatutako juntakidearen aurrean eta Juntako Idazkariaren                     aurrean, honek   egintzaren akta jasoko baitu.

Plikak irekitzeko ekitaldi honetan ez da behin-behineko adjudikaziorik egingo; honen ondoren Egoitzako zerbitzu teknikoei emango zaie espedientea, eurek azter dezaten; eta lehenbailehen egingo zaio Gobernu Juntari adjudikaziorako proposamena.


Kontratuaren adjudikazioa egiteko ondorengo irizpide hauek hartuko dira oinarri:


1.-BALORAZIO EKONOMIKOA: Konzeptu bakoitzean merketutako 0,10 euro bakoitzeko 0,2 puntuarekin baloratuko da.



Zerbitzuko, gehienez ere, 3 puntuko mugarekin.


2.-ENPRESAREN BALORAZIOA: Gehienez 15 puntu.

Zaharren egoitzetan 2012an zehar eskainitako zerbitzuak baloratuko dira, ondorengo irizpide hauen arabera:

· Egoitza bati aurkeztutako (egoitzetako arreta soilik) 2.000.000 euro edo gehiagoko fakturazio-bolumen bakoitzeko, ........................................................................................... 3 puntu.

· Egoitza bati aurkeztutako (egoitzetako arreta soilik)  1.500.000 euro eta 2.000.000 euro bitarteko  fakturazio-bolumen bakoitzeko, .................................................................... 2 puntu.

· Egoitza bati aurkeztutako (egoitzetako arreta soilik)  1.000.000 euro eta 1.500.000 euro bitarteko fakturazio-bolumen bakoitzeko, .......................................................................1 puntu.


Fakturazioak zaharren egoitzek luzatutako agiriak aurkeztuz egiaztatuko dira. 


3.-BESTE HOBEKUNTZA BATZUK: Gehienez 15 puntu.


- Hobekuntzak lan-gestioan:

· Langileen prestakuntzarako plangintza-proposamen zehatzak, jasoko lituzkeen zerbitzuaren izena adierazita eta helburuak, edukiak, iraupenak eta ordaintuta egongo den ala ez zehaztuta. 
-Hobekuntzak zerbitzuen  kalitatean:
· Beste edozein hobekuntza, lizitatzaileen iritziz, zerbitzuaren kalitatea hobetzeko.
Proposamenak ondo zehaztuta egon beharko dira.
12.-Artikulua.- BEHIN BETIKO ADJUDIKAZIOA
Kontratua Egoitzako Gobernu Batzordeak, teknikariaren txostena kontuan izanik, adjudikazioa egin ondoren gauzatuko da.

Adjudikazioa adjudikazio-hartzaileari jakinaraziko zaio eta horrek, jakinarazpena jaso eta hurrengo egunetik hasita, hamar egun naturaleko epean ondorengo hauek egin beharko ditu:

a) Behin betiko bermea ezarri.

b) Proposamena aurkeztean zerga betebeharretan eta Gizarte Segurantzakoetan egunean dagoela egiaztatu ez badu, betebehar horiek betetzen dituela egiaztatzen duten egiaztagiri administratiboak aurkeztu beharko ditu.

c)SPKLko 49. artikuluak jasotako kontratatzeko debeku-arrazoietan ez dagoela adierazten duen zinpeko aitorpena aurkeztu beharko da. Horrekin batera, indarrean den legediak inposaturiko zerga-betebeharretan eta Gizarte Segurantzakoetan egunean dagoela egiaztatzea. Azken betekizun hori egiaztatzeko SPKLko 62. artikuluak aurreikusitako edozein baliabide erabil daiteke.

d) Erantzukizun zibileko asegurua kontratatu dela egiaztatu. Egiaztapena, aseguru enpresa baten ziurtagiria aurkeztuz egingo da.
e) Kontratua agiri administratiboan gauzatzeko Mizpirualde Egoitzara etorri.

Kontratistari egotz dakizkiokeen arrazoiengatik kontratua gauzatuko ez balitz, Mizpirualde Egoitzak kontratua bertan behera uztea erabaki ahal izango du, aurrez interesatuari entzunda eta kalte-ordainak ordainduta.
13.-Artikulua.- BEHIN BETIKO FIDANTZA
Kontratu honen adjudikazio-hartzaileak 18.000 euro behin-betiko fidantza jarri beharko du, adjudikazioa jakinarazten zaion egunetik kontatzen hasita, 15 eguneko epean, kontratua behar bezala beteko duela bermatzeko.
14.-Artikulua.- ERAKUNDE AUTONOMOAREN ESKUMENA
Kontratatuko diren zerbitzuak zuzen eskainiko direla ziurtatzeko, Erakunde Autonomo honen esku geratzen da zuzendaritza funtzionala, agindutako lanak bai kantitatez eta bai kalitatez beteko direla ziurtatzeko.

ADVANCE \R 28.30
15.-Artikulua- ADJUDIKAZIO-HARTZAILEAREN BETEBEHARRAK.

ADVANCE \R 28.30Honako hauek dira adjudikazio-hartzailearen betebeharrak
a) Kontsezioaren xede eta mugei dagokienean, zerbitzua behar bezala betetzea errendimendu aldetik.

b)Erakunde Autonomoko pertsonal aginpidedunak emandako aginpideak betetzea.

c)Gorabehera profesionalak, pertsonalak, e.a. kontuan hartzen direnez adjudikazioa egiterakoan, kontratu hau ezin izango zaio beste inori eskualdatu.

d)Gaur egun zerbitzua betetzen ari diren langileen kargua hartzea, aurreko adjudikazio-hartzaileak eskaintzen zien lan-eskubide eta betebeharrekin. Azpikontratatzen diren zerbitzuen zerrenda eta horiek eskaintzen dituzten langileen zerrenda dagokien konbenio, soldata, antzinatasun eta abarrekin, zentroaren bulegoan daude interesatuen eskura. Egoitza ez da pertsonal honetaz kargu egingo kontratu hau bukatzen denean, eta adjudikazio-hartzailearen kontura izango da betebehar hau betetzeak ekar dezakeen edozein kalte-ordain edo erantzukizun.
e) Gizarte Segurantza, laneko seguritate eta higienean eta zerga alorrean indarrean dauden xedapen guztiak betetzea.  Mizpirualde Zaharren Egoitzak egiaztatu egin nahi du atal hau betetzen dela, eta horretarako hilero fakturarekin batera agiri hauek aurkeztu beharko dira: zerbitzua ematen duten langileen zerrenda, nomina ordaindu zaiela egiaztatuko duen agiria, eta horri dagozkion TC1 eta TC2 agiriak. Halaber, aipatutakoa betetzen duela ziurtatzeko beharrezkotzat duen edozein dokumentazio edo ziurtagiri eskatu ahal izango dio.

f) Adjudikazio-hartzaileak egunean beteta izan beharko ditu lanaren, Gizarte Segurantzaren eta laneko segurtasun eta higienearen arloan indarrean dauden legezko xedapenak (Lan-arriskuen Prebentzioaren 31/95 Legea). Fundaziotik zehaztuko den epean, jarduerak berezkoak dituen arriskuen ebaluazioa aurkeztu beharko du, eta baita segurtasun-neurrien ezarpena justifikatu ere. 

Lanak egitearen ondorioz langileren batek edozein istripu edo kalteren bat jasanez gero, adjudikazio-hartzaileak indarrean dagoen arautegia bete eta erantzukizuna bere gain hartu beharko du, Zaharren Egoitzak inolako erantzukizunik izango ez duelarik.
g) Adierazitako pertsonal guztia ipintzea zerbitzuak emateko, eta horien bajak eta laneragabeziak betetzea. Ez betetzea larria izango da hori behar den bezala ez betetzea.
h) Zerbitzua ez emateagatik —Egoitzak derrigorrez betebeharreko baldintza bat betetzerakoan egindakoa ez bada— inori sor dakizkiokeen kalteak ordaintzeko gutxieneko 300.000 euro erantzukizun zibila ziurtatuta izatea. Egoitza bera ere hirugarren gisa ulertuko da adjudikazio-hartzailearekiko eta kontratatutako zerbitzuekiko.

16.-Artikulua.- GASTUAK
  Adjudikazio-hartzaileak ordaindu beharko ditu lehiaketak sortzen dituen gastu guztiak, bai            iragarkienak eta baita kontratua prestatu eta gauzatzeko sortzen direnak ere. Halaber, berak       ordaindu beharko ditu dagozkion zergak, exakzioak, tasak eta bestelako arbitrioak.

17.-Artikulua.- LANEKO MATERIALA
  Zerbitzuak ondo eskaintzeko behar diren materialak —garbiketakoak, sukaldekoak, botikak eta   behar den material orokorra— Erakunde Autonomoaren kontu izango dira.
  18.- Artikulua.- ENPLEGATUEN AKATSENGATIKO ERANTZUKIZUNA
  Kontratistak hartutako enplegatuek lan hauek egiterakoan egin ditzaketen akatsengatiko              erantzukizuna kontratistak hartu beharko du bere gain. Gorputz-lesioak egonez gero, kontratista    behartuta dago eska daitezkeen gastu, pentsio edo kalte-ordain guztiak ordaintzera, bai lesiook    lan hauetako langileek jasaten badituzte, bai hirugarren pertsonek jasaten badituzte ere               lehiaketa honetako xede diren lanen ondorioz.   Kontratistak bere gain hartzen du ere zentroari    honako gastu guztiak ordaindu behar izatea: egoitzak kontrataren enplegatuen eskura lanak        egiteko jarritako baliabideak gaizki erabiltzen badira, horren ondorioz sortutako gastu guztiak;      eta baita enplegatuen praxi txarraren ondorioz sortutakoak ere, hala nola, egoiliarren                    audifonoetan eragindako kalteak, audifonoak galtzea, hortz-protesiak galtzea, egoiliarren             arropan eragindako kalteak, etab.      

  Egoitzak enplegatuen eskura jartzen dituen baliabideak —aurreko idatz-zatian aipatutakoak—     zerrendatuta daude 1. Eranskinean; eta behin intzidentzia gertatu ondoren, zerbitzu teknikoek      zehaztuko dute zerk eragin duen kaltea. Errekerimenduak hilabeteko epean ordaindu beharko     dira, kontratistari jakinarazten zaion egunetik kontatzen hasita. Bete ezean, ez-betetze larria         izango da.


19.-Artikulua.- EZ BETETZEAK

Ez betetzeak arin, larri edo oso larri kontsideratuko dira:

19.1 Ez betetze arinak:

Plegu honetan jasotako arau orokor eta zehatzak ez betetzea, ez betetze larri edo oso larritzat jotzen ez direnean.

19.2. Ez betetze larriak:

19.2.1. Zerbitzua eskaintzen behin eta berriz atzerapena izatea, kontratuaren xede diren zerbitzuetan behin eta berriz irregulartasunak errepikatzea.

19.2.2-Osasun arloko aginduei jaramonik ez egitea edo publikoarentzat osasungaitz, arriskutsu edo gogaikarri diren egoerak ebitatzeko zentroko zuzendaritzak emandako aginduak ez betetzea.

19.2.3-Plegu honetan ezarritako baldintzen arabera zerbitzua eskaintzerakoan irregulartasun onartezinak egitea.

19.2.4-Dokumentazio faltsua izatea.

19.2.5-Derrigorrezko aseguruaren primen ordainketan egunean ez egotea.

19.2.6-Sor daitezen akatsak konpontzeko Egoitzak ematen dituen aginduak arrazoirik gabe desobeditzea.

19.2.7-Ez betetze  arina errepikatzea.

19.3- Ez betetze  oso larriak

19.3.1-Zerbitzua eskaintzerakoan akats edo irregulartasun nabarmenak izatea, ezarritako baldintzak ez betez.

19.3.2-Egoitzak aurrez baimenik eman gabe zerbitzuak osorik edo zati batean zeditu, alokatu edo eskualdatzea.

19.3.3-Kontratistak edo enpresa adjudikazio-hartzaileak zerbitzua ez ematea, hori legeztatzen duten gorabehera legalak ematen ez diren bitartean.

19.3.4-Zerbitzurako kontratatutako langileekiko lan arloko betebeharrak eta Gizarte Segurantzakoak ez betetzea.

19.3.5-Ez betetze larri bat errepikatzea kontratuak irauten duen bitartean.

20.-Artikulua.- PENALIZAZIOAK
20.1 Kontratua bertan behera uztea:
Ondorengo kasu hauek kontratua suntsitzeko eta, horrekin batera, emakida iraungitzeko arrazoi izango dira: 

a) Zerbitzuak ematen hasteko aurreikusitako epeak ez betetzea.

b) Kontratistak bere funtsezko betebeharretan arau-hauste oso larria egitea. 

c) Arau-haustea errepikatzea edo horretan berrerortzea. Arau-hauslea funtsezko betebeharren ez-betetze larriagatik urtebetean bitan baino gehiagotan zigortuz gero, errepikatzea da. Ez-betetze larriagatik seihilekoan bitan baino gehiagotan zigortuz gero, berriz, berrerortzea da.

d) Kontratua suntsitu aurretik, kontratistari ohartarazi eta kontratua suntsiaraz lezaketen arrazoien berri eman behar zaio. Zentzuzko epea igarotakoan kontratistari egotzitako akatsak zuzendu ez badira, kontratua suntsitutzat eman daiteke. Funtsezko betebeharren ez-betetze oso larria gertatzen denerako balio du aurrekoak. 

e) Bahiketa kendutakoan, emakidadunak bahiketa hori eragin duten ez-betetzeak errepikatzea. 

f) Kontratua suntsitzeko, Mizpirualde Zaharren Egoitzako Gobernu Batzordearen erabakia behar izango da kasu guztietan, kontratistari entzun ondoren.
20.2  Diruzko penalizazioak:

Kontratua iraungitzea ekarriko ez duten arau-hausteei, ondorengo diruzko penalizazioak ezarriko zaizkie:
- Ez betetze  arinak:


       150tatik 600 eurotara.

- Ez betetze larriak:



 601etik 1.500 eurotara.

- Ez betetze oso larriak:


1.501etik 3.000 eurotara.

Besterik ezean, isunen kopurua behin betiko bermetik kobratuko da eta 15 eguneko epean berriz ere osatu beharko du garantia.

20.3- Edozein kasutan, penalizazioak jartzea kontraesaneko espediente bidez egin beharko da, enpresa adjudikazio-hartzaileari derrigorrezko entzunaldia eskainita, Herri Administrazioen Araubide Juridikoaren eta Administrazio Prozedura Erkidearen Legean aurreikusitakoari jarraituz. 
21.-Artikulua.- KONTRATUA ETETEA
Kontratua iraungitzeko arrazoiak honako hauek izango dira:

· Plegu honek ezarritako iraupena amaitzea.

· Emakida suntsitzeko adierazpena.

· Adjudikazio-hartzaileak kontratua formalizatu nahi ez izatea.

· Kontratistak kiebra jotzea edo ordainketak etetea, edo kontratuari lotutako langileen Gizarte Segurantzako Araubide Orokorreko kuoten eta Pertsona Fisikoen gaineko Zergako atxikipenen ordainketan egunean ez egotea.

· Zaharren Egoitzaren eta kontratistaren arteko adostasuna, betiere Zaharren Egoitzaren arrazoiak interes publikoari erantzutea edo ezohiko zirkunstantziak badira eta kontratuaren iraungipena erabakitzeko arrazoirik ez badago.

· Finkatutako epea agortu baino lehen, Mizpirualde Zaharren Egoitzak zerbitzua berreskuratzea. Kasu horretan, iraungitzeko suposamenduan aurreikusitakoa beteko da.

· Interes publikoko arrazoiak direla-eta zerbitzua etetea.

Emakida amaiturik, kontratu honen xede den zerbitzua eskaintzeko kontratatutako langileen kargu kontratista egingo da, eta Mizpirualde Zaharren Egoitzak ez du kontratistaren eta langileen artean sinatutako lan-kontratuaren ondoriozko inolako kargarik beregain hartu behar izango; ez ditu Mizpirualde Zaharren Egoitzako plantillan sartuko, eta ez du lana eteteagatik inolako kalte-ordainik ordaindu beharrik izango.
22.-Artikulua - MIZPIRUALDE ZAHARREN EGOITZAREN ESKUBIDEAK 

Mizpirualde Zaharren Egoitzari dagokio kontratua interpretatzea, kontratuan sor daitezkeen zalantzak konpontzea, herri-onurako arrazoiengatik kontratua aldatzea, kontratua amaitzea eta amaiera horren ondorioak zehaztea, Herri Administrazioen Kontratu Legean zehaztutako baldintza eta ondorioak betez.

Horretarako hartutako erabakiek amaiera emango diote bide administratiboari eta hartzen diren unetik bertatik bete beharrekoak izango dira. 

23.-Artikulua.-  ARAUBIDE JURIDIKOA

Kontratua honako arau hauek bideratuko dute: 

- Lehenik eta behin, Baldintza Plegu honetan eta Baldintza Teknikoen Pleguan jasotako klausulek. Bi pleguok oinarrizko izaera dute eta Mizpirualde Zaharren Egoitzak berariaz onartuko ditu. Onartutako pleguen arteko kontraesana badago, Baldintza Juridiko Administratibo Partikularren Plegua nagusi izango da beti Baldintza Teknikoen Pleguaren aurrean eta horrekin batera doazen agirien aurrean, baita espedienteari erantsitako era guztietako agirien gainean ere.

- Sektore Publikoko Kontratuei buruzko 30/07 Legeak, 2007ko urriaren 30ekoak. 

- Herri Administrazioen Kontratu Legearen Araudi Orokorra onartu zuen 1098/01 Errege Dekretuak, urriaren 12koak. 

- Tokiko Korporazioen Zerbitzuen Araudiaren testua onartu zuen 1995eko ekainaren 17ko Dekretuak.

- Toki Araubidearen Oinarriak arautzen dituen 7/85 Legeak, apirilaren 2koak, eta Toki Araubidearen alorrean indarrean dauden xedapenei buruzko testu bategina onartu zuen 781/86 Legegintzako Errege Dekretuak, apirilaren 18koak, betiere 30/07 Legeak agindutakoaren kontra ez dauden gai guztietan. Lehena 96. zenbakiko BOEn argitaratu zen eta bigarrena 97. zenbakikoan, 1986ko apirilaren 22an eta 23an, hurrenez hurren.

- Administrazio Zuzenbideko gainerako arauek eta, halakorik ezean, Zuzenbide Pribatukoek.

- Estatuan eta Euskal Autonomia Erkidegoan kontratazioa arautzen duen eta EAEren eremuan aplikagarri den beste edozein xedapenek. 

- Europar Batasuneko kontratazio administratiboaren alorreko ordenamendu juridikoak.

- Halaber, Lan Harremanen, Gizarte Segurantzaren eta Laneko Segurtasun eta Higienearen alorretan indarrean dagoen legedia zorrotz bete behar du adjudikazio-hartzaileak.

- Baldintza Administratiboen Plegu honen eta adjudikazio-hartzaileak aurkeztutako eskaintzaren artean kontraesana badago, Mizpirualde Zaharren Egoitzarentzat onuragarriena dena nagusituko da, azken horrek egiten duen interpretazioaren arabera. 

24.- Artikulua - AURKEZTUTAKO DOKUMENTAZIOA JASOTZEA

Kontratua adjudikatzeko erabakia irmoa denean, zerbitzuaren adjudikazio-hartzaile izan ez diren lizitatzaileek aurkeztutako agiriak suntsitu egingo ditu Zaharren Egoitzak. Zehazki, “A” kartazaleko dokumentazioa suntsituko du.

Hala ere, Bergarako Udalaren web orriko Kontratatzailearen Profilean behin betiko adjudikazioa argitaratzen denetik hiru hilabeteko epean, dokumentazioa berreskuratu nahi duten enpresek aurkeztutako agiri guztiak jaso ahal izango dituzte, aldiz aurretik idatziz hala eskaturik.

PROPOSAMEN EREDUA

Proposamen-egilearen datuak:

Izen-deiturak: ................................................... ...............................................................

Helbidea:.............................................. Herria:  ............................... P.K........................

Adina: ............................ Nortasun agiri zkia:.................................................................

Noren ordezkaritzan: .....................................................................................................

Honako hau AZALTZEN DU:

1) Mizpirualde Egoitzak, ..... zenbakiko Gipuzkoako Aldizkari Ofizialean sartutako iragarkiaren bidez, Egoitzarako zenbait laguntza zerbitzu adjudikatzeko deitutako lehiaketan parte hartu nahi duela.

2) Textu Bateratuaren Administrazio Publikoen Kontratuen Legeak 20. artikuluan ezarritako ezintasun eta bateraezintasun arrazoirik ez duela.

3) Behin-behineko 300 euro garantiaren ziurtagiria eransten duela.

4) Baldintza ekonomiko eta administratiboen pleguan eskatutako bestelako agiriak aurkezten dituela.

5) Lizitazio honetako pleguak onartzen dituela, baita lizitatzaile moduan sortzen diren betebeharrak eta baita adjudikazio-hartzaile moduan —hala balitz— sortuko liratekeenak ere.

6) Zerbitzuak emateko honako prezioak proposatzen dituela:

	(A) ZERBITZU SOZIO-SANITARIOA
	
	

	Honela osatuta:
	
	
	

	ERIZAINTZAKO LAGUNTZAKO TEKNIKARIA
	

	Ord.asteg.egunez…………………………………….
	
	euro/orduko

	Ord.jaieg.egunez……………………………………
	
	euro/orduko

	Ord.asteg.gauez………………………………………
	
	euro/orduko

	Ord.jaieg.gauez……………………………………….
	
	euro/orduko

	Arduraduna ord.asteg.gauez…………………….
	euro/orduko

	Arduraduna ord.jaiegasteg.gauez………….
	
	euro/orduko

	ERIZAINTZAKO LAGUNTZAKO TEKNIKARIA-ZENTRUKO ARDURADUNA

	Ord.asteg.egunez…………………………………….
	
	euro/orduko

	Ord.jaieg.egunez……………………………………
	
	euro/orduko

	(B) LAGUNTZA ZERBITZUA
	
	
	

	Honela osatuta:
	
	
	

	GARBITZAILE ZERBITZUA
	
	
	

	Ord.asteg.egunez…………………………………….
	
	euro/orduko

	Ord.jaieg.egunez……………………………………
	
	euro/orduko

	Ord.asteg.gauez………………………………………
	
	euro/orduko

	Ord.jaieg,gauez……………………………………….
	
	euro/orduko

	SUKALDARIEN ZERBITZUA
	
	
	

	Ord.asteg.egunez…………………………………….
	
	euro/orduko

	Ord.jaieg.egunez……………………………………
	
	euro/orduko

	Ord.asteg.gauez……………………………………..  
	
	euro/orduko

	Ord.jaieg.gauez………………………………………
	
	euro/orduko

	SUKALDARI LAGUNTZAILEEN ZERBITZUA
	
	

	Ord.asteg.egunez…………………………………….
	
	euro/orduko

	Ord.jaieg.egunez………………………………………
	
	euro/orduko

	HARRERAGILEAREN ZERBITZUA
	
	

	Ord.asteg.egunez…………………………………….
	
	euro/orduko

	Ord.jaieg.egunez……………………………………
	
	euro/orduko

	Ord.asteg.gauez……………………………………..
	
	euro/orduko

	Ord.jaieg.gauez………………………………………
	 
	euro/orduko


MIZPIRUALDE ZAHARREN EGOITZA”N, HAINBAT LAGUNTZA ZERBITZU  EMATEKO BALDINTZA TEKNIKOEN PLEGUA

KONTRATUAREN HELBURUA


Kontratu honen helburua da Mizpirualde Egoitzako Fundazio Publikoan 2014ko urtarrilaren 1etik aurrera, ondoren aipatzen diren zerbitzuak ematea: zerbitzu soziosanitarioa eta laguntza zerbitzuak. 
LANPOSTUEN BETEBEHAR FUNTZIONALAK

	ZERBITZU SOZIO-SANITARIOA
	BETEBEHAR AKADEMIKOAK ETA PROFESIONALAK

	ERIZAINTZAKO LAGUNTZAKO TEKNIKARIA
	Lanbide Heziketa-1-OSASUN ADARRA (Klinika edo erizain laguntzailea)


	LAGUNTZA ZERBITZUA
	BETEBEHAR AKADEMIKOAK ETA PROFESIONALAK 

	HARRERAGILEA
	Lanbide Heziketa-1-ADAR ADMINISTRATIBOA

	GARBITZAILEAK
	ESKOLA- ZIURTAGIRIA

	SUKALDARIAK
	SUKALDARITZA ETA GASTRONOMIAREN GRADU ERTAINA

	SUKALDARI LAGUNTZAILEA
	ESKOLA-ZIURTAGIRIA

	ERIZAINTZAKO LAGUNTZAILEA- ZENTRUKO ARDURADUNA 
	Lanbide Heziketa-1-OSASUN ADARRA (Klinika laguntzailea edo erizain laguntzailea)


PLANTILAREN DOTAZIOA

Enpresa kontratistak urte bakoitzeko abenduaren 15a baino lehenago jakingo ditu Zentroko Zuzendaritzaren eskutik Egoitzak hurrengo urterako dituen behar nagusiak. Enpresa kontratistak bere langileen bidez emango du zerbitzua, eta horiek kasu bakoitzerako eskatzen den titulazioa izan beharko dute. 
Izan behar duten titulazioaz aparte, enpresako langile guztiek-obra bukaerako kontratudun langile guztiek-euskara jakingo dute, erraztasunez berba egiteko moduan. Hori horrela ez bada enpresak formakuntzaren bidez, behean aipatzen denari jarraituz, aukera eskainiko die hori horrela izan dadin. Kontratatzen den enpresak 2014ko martxoaren 1 baino lehen aurkeztu beharko du bere langileen euskara mailaren berri ematen duen azterketa, horretarako gaitua den entitateak behar bezala egiaztatuta. Kontratazio berri bat sortzen denean kontratatu behar den pertsonari euskararen gaitasuna eskatuko zaio honako irizpide hauei jarraituz:

	ZERBITZU SOZIO-SANITARIOA
	HIZKUNTZA-MAILA HIZKUNTZAN EUROPAKO ERREFERENTZIA MARKOAN

	ERIZAINTZAKO LAGUNTZAKO TEKNIKARIA
	B2


	LAGUNTZA ZERBITZUA
	HIZKUNTZA-MAILA HIZKUNTZAN EUROPAKO ERREFERENTZIA MARKOAN

	HARRERAGILEA
	B2

	GARBITZAILEAK
	B1

	SUKALDARIAK
	B1

	SUKALDARI LAGUNTZAILEA
	B1

	ERIZAINTZAKO LAGUNTZAILEA- ZENTRUKO ARDURADUNA 
	C1


Bestalde, enpresa adjudikazio-hartzaileari zerbitzua prestatzerakoan (bai ahoz eta bai idatziz) Bergarako Udaleko Euskararen Erabilerako planean jasotakoak eskatuko zaizkio. Gainera harreman administratiboetan, dokumentuak gutxienez euskaraz idatzita aurkeztuko dira. 

Aipatutakoa ez betetzea akats oso larria kontsideratuko da. 

Enpresa kontratista bere langileen itxura fisikoaz arduratuko da, beti txukuna izan dadin,  eta osasun- edo lan-agintaritzak lanpostu bakoitzerako eskatzen dituen jantziak emango dizkie. Egoitzari dagokio zehaztea mota eta kolorea.


Langileen uniformeetan, erraz ikusteko lekuan grabatuta agertuko da zein enpresatakoa den, lanpostua euskaraz eta gaztelaniaz (euskarari lehentasuna emanez, tamainaren aldetik) eta langilearen izena eta lehen abizena.


Zerbitzuen prestazioa hasi ondoren, enpresak 2 hilabete edukiko ditu osotasunez betetzeko. Kontratazio berrientzako, betiere hilabete baino gehiagoko iraupena izanez gero, enpresak 15 egun edukiko ditu betetzeko. Ez betetzeak larri bezala kontsideratuko dira eta 1.000 euroko isuna izango du.


EUSKARA- FORMAZIOA

Egoitzako zuzendaritzak 2014ko apirilaren 1 baino lehenago finkatuko du kontratazio epe honetan formatu behar dituen langileen zerrenda eta enpresa kontratista derrigortuta egongo da urtero 20 orduko iraupena duen ikastaro bat gutxienez 15 langileri ematera. Langileari orduak ordaindu egingo zaizkio, baldin eta ikastaroari probetxua atera diola frogatzen bada. Ikastaroa amaitu ondoren eta hilabeteko apean, ikastaroa eta ikasketen bilakaerari buruzko txostena aurkeztu beharko du, eta baita ikastaroaren hasieran egoitzak emandako  gogobetetze inkesta ere.

Aurrekoaren zati bat ez betetzea larria kontsideratuko da eta osotasunean ez betetzea oso larria.
Kontratua luzatuz gero, enpresa kontratistak, egoitzako zuzendaritzak adierazitakoaren arabera, epe berrian ere uretro gutxienez 15 langileri 20 orduko Euskara ikastaroa eskaini beharko die, eta hau ere ordaindu egingo zaie, aurretik aipatutako baldintzatan.

Honetaz aparte, eta zerbitzu bakoitzerako enpresa kontratistak proposatutako ikastaroak eta baldintzak erreferentzia gisa hartuko dira eta enpresa kontratista derrigortuta egongo da luzatutako epeetan ere ematera, beti ere Egoitzak zehaztuko ditu ikastaroko edukiak. Ez betetzea akats larria kontsideratuko da. 

FUNTZIOAK


Lanpostu bakoitzaren funtzioak ondoren azaltzen direnak izango dira:

1.-ZERBITZU SOZIOSANITARIOA

Zerbitzu soziosanitariora atxikitutako pertsonala arduratuko da orokorrean egoiliarrari laguntza integrala emateaz, egoiliarren prebentzio arloan eta egoiliarren osasun tratamenduaren arloan.
ERIZAINTZAKO ZAINTZA OSAGARRIETAKO TEKNIKARIA

- Behar duten egoiliarrak jaiki eta oheratu.
- Garbitzeko edo janzteko laguntza, ekintza hauetarako laguntza osoa, partziala edo ikuskapena behar dutenei.
- Eguneroko garbitasuna edo bainua, burua garbituz, azkazalak moztuz eta azala hidratatuz.

- Ohetik aulkira, aulkitik besaulkira eta halako aldaketak, premiazkoa denean garabia erabiliz. 
- Behar duten egoliarrei laguntza ibiltzeko.

- Egunean zehar egiten dituzten aktibitateetan laguntzea, hala behar dutenei, adibidez: komunera joan, zahar-oihalak aldatu, ahoa garbitu, posturak aldatu, sundak kontrolatu eta abar.

-Jangeletan janaria banatu eta zerbitzatu, bakoitzaren dietaren arabera, eta jaten lagundu, laguntza behar dutenei.

-Leku batetik bestera eraman egoiliarrak horrela eskatzen zaienean.

-DUEk agindutako tratamenduak eman ahotik, ipurditik edo topikoak.
-Lan prozesuen ezagutza eta aplikazioa eta ezarritako erregistroak betetzea.
-Behar denean, arduradunari laguntzea hildakoa jazten.
-Koordinazio bileretan parte hartzea.

-Ohea egin eta egoiliarren logela eta tresnak antolatzea.

- Orokorrean, egoiliarrari laguntza integrala emateaz arduratuko da, osasun zerbitzuekin lankidetzan egoiliarren prebentzio arloan, zainketa aringarrietan eta osasun-tratamenduetan.
-Nahiz eta ez egon zehaztuta, bere lanbidearekin zerikusia duten lanak eta aurrez aipatutakoarekin zerikusia duten lanak.

KLINIKA LAGUNTZAILEA, ZENTRUKO ARDURADUNA

-Zuzendaria, koordinatzailea eta Gainbegiralea ez daudenean, Erizainarekin batera plantilaren arduraduna izango da, laguntza lanetan eta lan-sozio sanitarioak eginez.

-Arduradunen eta erizainen parteak irakurtzea. Beste arduradunekin koordinatzea.

-Zentruko osasun arloarekin komunikazioa.

-Gainbegiralea ez dagoenean, koordinazio bileretara joatea.

-Gainbegiralea ez dagoenean, Bakarkako Laguntza Planak egiterakoan parte hartzea.

-Gainbegiralea ez dagoenean, praktiketako pertsonalaren harrera, jarraipena eta balorazioa bere arduradunarekin batera.

-Ospitaletako laguntzak eta oheratutakoen bisitak koordinatzea.

-Egoitzara datozen egoiliar berriein harrera.

-Jangela orokorra: behar denean medikazioa ipini, eta gosarian, bazkarian eta afarian parte hartu.

-Barruko edo kanpoko deiei kaso egin eta Zuzendaritzaren, Koordinatzailearen eta Gainbegiralearen eskaerei ere kaso egin.

-Hornitzaileen deiei eta bisitei kasu egin.

-Inbentarioa kontrolatu eta eguneratu: gela, esponjak, kremak, olioak, galtzerdiak, painalak, eskularruak, ontziteria, lentzeria, garabiak, bainuko aulkiak, basbesleak, eskuzorroak eta abar.

-Gainbegiralea ez dagoenean, erosketak egin: familiarik ez duten egoiliarrentzat erropa erosi, joskintza, arreta pertsonalerako produktoak (krema, kolonia….)

-Kalitate adierazgarrien hileroko bilduma.

-Bere kargu dauden langileen lana gainbegiratzea.

-Behar denean pertsonalaren lana antolatzea.

-Lan prozesua jakitzea eta erregistroak betetzea.

- Orokorrean, aurretik zehaztu ez arren, bere lanbidearekin eta prestakuntza teknikoarekin eta aurretik aipatutakoekin zerikusia izan eta agintzen zaizkion lanak.
2.-LAGUNTZA ZERBITZUA
HARRERAGILEA- ADMINISTRARI LAGUNTZAILEA

-Telefono zentralitari kasu egin eta deiak barruko luzapenetara pasatu.
-Kanporako deiak egin, horrela agintzen zaionean.

-Abisuak edo komunikazioak egin, megafoniaren bidez.

-Egoitzara etortzen diren pertsonei harrera egin, egoiliarren familiei, hornitzaileei eta abar, kasu bakoitzean dagokion informazioa emanez. Horretarako sarrera erregistro bat erabiliko du eta bertan bisiten mugimenduak izenekin zerrendatuko ditu.

-Egoiliarren irteeren kontrola ere eramango du, eta ez die lagako irteten beraien osasun egoeragatik Zentroaren debekua daukatenei. 

-Administrari laguntzaile lanak egitea, bai eskuz eta baita informatika ekipoen bidez ere. 

-Sotoko sarrera kontrolatuko du.

-Zentroko eta egoiliarren korrespondentzia banatuko du.
-Harrerako instalazioak eta bereziki komunikaziorako ekipo elektronikoak egoera onean mantenduko ditu.

-Harreran dauden departamentu ezberdinetako giltzez arduratuko da.

-Egunkariak jaso eta banatuko du liburutegian.

- Anbulantzia, taxi, mezulari, garraiolari eta abarrei harrera egiteaz arduratuko da.
- Dirua txanponengatik trukatuko die, hala eskatzen duten  egoiliarrei.

- Iragarkiak, oharrak eta abar zentroko tauletan jartzeaz arduratuko da.
-Mantenimendu lanak egiten dituzten kanpoko enpresekin harremanetan jarri. 
- Orokorrean, aurretik zehaztu ez arren, bere lanbidearekin eta prestakuntza teknikoarekin eta aurretik aipatutakoekin zerikusia izan eta agintzen zaizkion lanak.

GARBITZAILEA

1) Janariak  banatu eta zerbitzatu, egoiliar bakoitzaren dietaren arabera, eta bakarrik jan ezin dutenei lagundu.
2) Elaborazio konplikatua ez duten jangaiak gertatuko dituzte (adibidez meriendak, janak berotu eta abar)
3) Solairuko sailak garbituko ditu (logelak, egongelak, korridorea, jangela, janak banatzeko guneak eta abar.

4) Jangela jatorduetarako gertatzea.

5) Jangela orokorrera joan barik, euren solairuetako jangelatan jaten duten egoiliarrei euren janaria eramateko erabiltzen diren orgak gertau, garbitu eta bueltan sukaldera eraman.

6) Janaldi bakoitzaren ondoren mahaiak hustu eta garbitu, erabilitako tresnak offisera eraman eta garbitu, lurzorua garbitu eta txukunduko ditu.

7) Edozer gauzaren funtzionamendu desegokiarekin konturatzen bada, mantenimendu zerbitzuari abisatu edo inzidentzia partea bete beharko du.

8) Laguntza elementuak garbitzea.

9) Orokorrean, aurretik zehaztu ez arren, bere lanbidearekin eta prestakuntza teknikoarekin eta aurretik aipatutakoekin zerikusia izan eta agintzen zaizkion lanak.

GARBITEGIKO GARBITZAILEA

1) Erropa zikina jaso, aukeratu, garbitu eta lisatu.

2) Saileko makinaria garbi mantentzea.

3) Egunero garbitegiko solairua garbituko du (erratza pasatu eta urez garbitu)

4) Makinetan irregulartasunak edo erropen mugimenduan gora-beherak badaude ( akatsak, galerak eta abar) horien berri emango dio edozein momentutan gainbegiraleari edo erizaintzako teknikariari, zentroko arduradunari, eta dagokion parteak bete beharko ditu.

5) Baimendu gabeko pertsonak garbitegira ez sartzeko neurriak hartuko ditu.
6) Arropa  markatu, pasaratu, josi eta konpondu, eskuz edo makinaz.
7) Orokorrean, aurretik zehaztu ez arren, bere lanbidearekin eta prestakuntza teknikoarekin eta aurretik aipatutakoekin zerikusia izan eta agintzen zaizkion lanak.

SUKALDEKO GARBITZAILEA

-Sukaldariek erabilitako tresnak (sukaldeko tresnak, makinaria...) garbitu eta behar den tokian utzi.

-Lurzoruak garbitu, zaborra batu eta behar den lekura eraman.

-Sukaldeko garbitasun orokorra egin, hau da sutegiak, labeak, erauzgailu-kanpaiaren kanpokaldea, armairuak eta abar. 
eta agintzen zaizkion antzerako lanak.

-Jaki-gordailua eta hotz-kamaren zorua garbitzea.

- Orokorrean, aurretik zehaztu ez arren, bere lanbidearekin eta prestakuntza teknikoarekin eta aurretik aipatutakoekin zerikusia izan eta agintzen zaizkion lanak.

SUKALDARIA  

-Sailaren arduradun bezala, sukaldeko pertsonalaren antolaketa, banaketa eta koordinazioa eramango ditu. Eta janariak prestatuko ditu, menuaren araberakoak eta erizain sailak proposatutako janari bereziak, egoiliarren osasun egoeraren arabera. 
-Egunero begiratuko du jaki-gordailua (despentsa), menuak ipintzeko behar dena beti egon dadin.

-Bere ardura izango da sukaldeko tresneria eta makinaria (azpilak, labeak, frijigailua, ke-erauzgailua, filtroak, mozteko makinak, presio-eltzeak...) garbi eta funtzionamendurako egoera onean egongo direla gainbegiratzeaz.
- Orokorrean, aurretik zehaztu ez arren, bere lanbidearekin eta prestakuntza teknikoarekin eta aurretik aipatutakoekin zerikusia izan eta agintzen zaizkion lanak.

SUKALDARI LAGUNTZAILEA

-Sukaldariaren aginduei segituz, menuak egiteko lehengaiak prestatuko ditu eta tresneriaren garbitasunaz arduratuko da.
- Orokorrean, aurretik zehaztu ez arren, bere lanbidearekin eta prestakuntza teknikoarekin eta aurretik aipatutakoekin zerikusia izan eta agintzen zaizkion lanak.
BESTELAKOAK:
-Kontratatzen den enpresako langileek eurek aukeratutako banketxe edo aurrezki kutxan izango dituzte helbideratuta nominak eta bestelako ordainketak.

-Nomina hila bukatu ondoren ordainduko da eta beti ere hurrengo hilaren 8a baino lehen. Ez betetzea akats larria izango da.


